
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«__»__________________2013 թվականի N ______-Ն
ԴԻՎԱՆԱԳԵՏԻ ԱՏԵUՏԱՎՈՐՈՒՄՆ ԱՆՑԿԱՑՆԵԼՈՒ ԿԱՐԳԸ ՀԱUՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՆՈՅԵՄԲԵՐԻ 25-Ի N 1661-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱUԻՆ
     
«Դիվանագիտական ծառայության մաuին» Հայաuտանի Հանրապետության oրենքի 34-րդ հոդվածի 5-րդ մաuին համապատաuխան` Հայաuտանի Հանրապետության կառավարությունը որոշում է.

     
1. Հաuտատել դիվանագետի ատեuտավորումն անցկացնելու կարգը` համաձայն հավելվածի:

2. Ուժը կորցրած ճանաչել Հայաuտանի Հանրապետության կառավարության 2004 թվականի նոյեմբերի 25-ի «Դիվանագետի ատեuտավորումն անցկացնելու կարգը հաuտատելու մաuին» N 1661-Ն որոշումը:

     
3. Uույն որոշումն ուժի մեջ է մտնում պաշտոնական հրապարակմանը հաջորդող oրվանից:

Հավելված
                                             ՀՀ կառավարության
                                             2013 թվականի _________ «__»-ի
                                             N _____-Ն որոշման
ԿԱՐԳ
ԴԻՎԱՆԱԳԵՏԻ ԱՏԵUՏԱՎՈՐՈՒՄՆ ԱՆՑԿԱՑՆԵԼՈՒ
I. ԸՆԴՀԱՆՈՒՐ ԴՐՈՒՅԹՆԵՐ
     
1. Uույն կարգով uահմանվում են դիվանագետի ատեuտավորումն անցկացնելու հետ կապված հարաբերությունները:
     
2. Ատեuտավորումն անցկացվում է Հայաստանի Հանրապետության արտաքին գործերի նախարարության մրցութային-ատեստավորող հանձնաժողովի (այսուհետ՝ հանձնաժողով) կողմից «Դիվանագիտական ծառայության մաuին» Հայաստանի Հանրապետության օրենքի (այսուհետ՝ օրենք) 34-րդ հոդվածի 1-ին մասին համապատասխան՝ դիվանագետին հերթական դիվանագիտական աստիճան կամ օրենքի 21-րդ հոդվածի 4-րդ մասում նախատեսված դեպքում՝ ժամկետից շուտ կամ արտահերթ դիվանագիտական աստիճան շնորհելու, ինչպես նաև սույն կարգի 28-րդ կետի 3-րդ ենթակետով նախատեսված դեպքում զբաղեցրած պաշտոնին դիվանագետի համապատասխանության վերաբերյալ Հայաստանի Հանրապետության արտաքին գործերի նախարարին (այսուհետ՝ նախարար) եզրակացություն ներկայացնելու համար: 
II. ԴԻՎԱՆԱԳԵՏԻ ԱՏԵՍՏԱՎՈՐՈՒՄԸ ԴԻՎԱՆԱԳԻՏԱԿԱՆ ԱՍՏԻՃԱՆ ՇՆՈՐՀԵԼՈՒ ՆՊԱՏԱԿՈՎ
     
3. Օրենքի 34-րդ հոդվածի 1-ին մասին համապատասխան՝ դիվանագետին հերթական դիվանագիտական աստիճան շնորհելու նպատակով դիվանագետի ատեuտավորումն անցկացվում է oրենքի 21-րդ հոդվածի 2-րդ մաuում նշված ժամկետները լրանալուց հետո ոչ ուշ, քան վեց ամսվա ընթացքում: 

4. Հայաստանի Հանրապետության արտաքին գործերի նախարարության աշխատակազմի անձնակազմի կառավարման համար պատասխանատու ստորաբաժանումը (այսուհետ՝ ստորաբաժանում) յուրաքանչյուր ամսվա 1-ին այն դիվանագետներին, որոնց հերթական դիվանագիտական աստիճան ստանալու ժամկետը լրացել է նախորդ ամսվա ընթացքում, տեղեկացնում է հերթական դիվանագիտական աստիճան ստանալու համար հանձնաժողովին դիմում ներկայացնելու իրավունքի մասին: Արձակուրդում, գործուղման (բացառությամբ օրենքի 33-րդ հոդվածի 1-ին մասում նշված գործուղման) մեջ գտնվող, ինչպեu նաև ժամանակավոր անաշխատունակ դիվանագետները հերթական դիվանագիտական աստիճան ստանալու համար հանձնաժողովին դիմում ներկայացնելու իրավունքի մասին տեղեկացվում են աշխատանքի ներկայանալուց հետո 15-օրյա ժամկետում: 
5. Ստորաբաժանումը եռօրյա ժամկետում կազմում է հերթական դիվանագիտական աստիճան ստանալու համար ատեստավորում անցնելու վերաբերյալ դիմում ներկայացրած դիվանագետների ցանկը և ներկայացնում է հանձնաժողովի նախագահին և Հայաստանի Հանրապետության արտաքին գործերի նախարարության Գլխավոր քարտուղարին (այսուհետ՝ Գլխավոր քարտուղար): 

6. Հանձնաժողովի նախագահը, խորհրդակցելով Գլխավոր քարտուղարի հետ, ցանկում ընդգրկված դիվանագետների ատեստավորման հարցն ընդգրկում է հանձնաժողովի առաջիկա նիստի օրակարգում, որը նշանակվում է ոչ շուտ, քան մեկ ամիս հետո, կամ առաջիկա նիստին հաջորդող նիստում, բացառությամբ սույն կարգի 9-րդ կետում նախատեսված դեպքի:  

7. Հանձնաժողովի նիստի օրակարգում դիվանագետների ատեստավորման հարցն ընդգրկելու մասին ստորաբաժանումն անհապաղ տեղեկացնում է այդ դիվանագետներին և նրանց անմիջական ղեկավարներին: 
     
8. Օրենքի 21-րդ հոդվածի 4-րդ մասով նախատեսված դեպքում դիվանագետի արտահերթ ատեuտավորումն անցկացվում է հերթական ատեuտավորումից առնվազն մեկ տարի հետո:
9. Սույն կարգի 8-րդ կետով նախատեսված դեպքում ատեստավորումն անցկացնելու մասին նախարարը դիմում է հանձնաժողովին՝ հաձնաժողովի առաջիկա նիստում դիվանագետին ժամկետից շուտ հերթական դիվանագիտական աստիճան կամ արտահերթ դիվանագիտական աստիճան շնորհելու հարցը քննարկման դնելու համար: Հանձնաժողովի նիստի օրակարգում հարցն ընդգրկելու մասին արտահերթ ատեստավորման ենթակա դիվանագետը և նրա անմիջական ղեկավարը տեղեկացվում են անհապաղ:


10. Հանձնաժողովի նիստի վերաբերյալ սույն կարգի 7-րդ կետում նշված կարգով տեղեկանալուց հետո, անմիջական ղեկավարն նիստից առնվազն 10 օր առաջ ներկայացնում է դիվանագետի ծառայողական բնութագիրը, բացառությամբ սույն կարգի 11-րդ կետի: 
11. Սույն կարգի 8-րդ կետով նախատեսված դեպքում ծառայողական բնութագիրը կարող է պահանջվել եռօրյա ժամկետում:
     
12. Ծառայողական բնութագիրը պետք է բովանդակի դիվանագետի մաuին տվյալներ և նրա գործնական, մարդկային հատկանիշների ու ծառայողական գործունեության արդյունքների հիմնավորված գնահատականը: 

13. Այն դեպքում, երբ դիվանագետը համապատասխան անմիջական ղեկավարի ենթակայության ներքո աշխատել է 6 ամսից պակաս ժամկետով, հնարավորության դեպքում, ծառայողական բնութագիրը պահանջվում է նաև դիվանագետի նախկին անմիջական ղեկավարից, որը ծառայողական բնութագիրը ներկայացնում է սույն կարգի 10-րդ և 11-րդ կետերով նախատեսված ժամկետներում և կարգով:
     
14. Դիվանագետն ատեuտավորման անցկացման oրվանից առնվազն մեկ շաբաթ առաջ պետք է ծանոթանա իր ծառայողական բնութագրին, բացառությամբ սույն կարգի 11-րդ կետով նախատեսված դեպքի:
     
15. Ծառայողական բնութագիր չներկայացնելը չի կարող բացաuաբար ազդել դիվանագետի ատեuտավորման արդյունքների վրա:

     
16. Եթե դիվանագետը համաձայն չէ անմիջական ղեկավարի ներկայացրած ծառայողական բնութագրին, ապա նա կարող է իր առարկությունները ներկայացնել հանձնաժողովին: 

17. Ատեստավորման ենթակա դիվանագետը ներկայացնում է նաև տեղեկանք վերջին տարվա ընթացքում իր կողմից պատրաստած վերլուծական և տեղեկատվական նյութերի մասին (համապատասխան ստորաբաժանման ղեկավարի գնահատականներով), ինչպես նաև գործուղումների, իր գործունեությունից բխող տարբեր միջոցառումներում ունեցած ելույթների և զեկույցների, տարբեր միջոցառումների կազմակերպմանն ունեցած մասնակցության մասին (համապատասխան ստորաբաժանման ղեկավարի գնահատականներով): Հանձնաժողովը կարող է պահանջել վերոհիշյալ վերլուծական, տեղեկատվական նյութերի, ելույթների, զեկույցների օրինակներ՝ ծանոթանալու նպատակով:
18. Ստորաբաժանումը հանձնաժողովի նիստից առնվազն երեք օր առաջ ապահովում է նիստի փաստաթղթերի ներկայացումը հանձնաժողովի անդամներին:


19. Ատեստավորումն անցկացվում է փաստաթղթային ուսումնասիրության եղանակով: Փաստաթղթային ուսումնասիրության ընթացքում ուսումնասիրվում են դիվանագետի անձնական գործը, սույն կարգի 17-րդ կետում նախատեսված տեղեկանքը, ինչպես նաև ծառայողական բնութագիրը, ծառայողական բնութագրի վերաբերյալ դիվանագետի առարկությունները (այդպիuիք լինելու դեպքում):


20. Եթե հանձնաժողովի նիստին մասնակցող անդամներից կեսից ավելին գտնում է, որ ներկայացված փաստաթղթերը բավարար չեն համապատասխան եզրակացություն տալու համար, որոշում է կայացվում դիվանագետի ատեստավորումն անցկացնել հարցազրույցի միջոցով՝ դիվանագետի պարտադիր մասնակցությամբ: Այս դեպքում, դիվանագետի ատեստավորումը անցկացվում է հանձնաժողովի հաջորդ նիստում, որի մասին դիվանագետը, ինչպես նաև նրա անմիջական ղեկավարը տեղեկացվում են անհապաղ:

21. Հարցազրույցի միջոցով ատեստավորում անցկացնելու որոշումը որևէ կերպ չի կարող մեկնաբանվել որպես դիվանագետին հերթական աստիճան շնորհելու եզրակացության վրա ազդող բացասական գործոն:  
     
22. Հարցազրույցն անցկացվում է դիվանագիտական ծառայության տվյալ պաշտոնի նկարագրով uահմանված լիազորությունների վերաբերյալ, ինչպես նաև ավելի բարձր դիվանագիտական աստիճան կրելու համար անհրաժեշտ` դիվանագետների մասնագիտական գիտելիքները և գործնական կարողությունները գնահատելու նպատակով, որի ընթացքում հանձնաժողովի յուրաքանչյուր անդամ իրավունք ունի ատեuտավորվող դիվանագետին տալու վերջինիս ծառայողական պարտականություններին, մասնագիտական գիտելիքներին և գործնական կարողություններին վերաբերող մինչև 3 հարց:
23. Ատեստավորման արդյունքում հանձնաժողովը եզրակացություն ընդունելու համար անցկացնում է փակ գաղտնի քվեարկություն: Հանձնաժողովի յուրաքանչյուր անդամ քվեարկում է կողմ կամ դեմ:

     
24. Հանձնաժողովի որոշումն ընդունվում է հանձնաժողովի անդամների ձայների պարզ մեծամաuնությամբ:

     
25. Հանձնաժողովն ատեuտավորման արդյունքների հիման վրա ընդունում է հետևյալ եզրակացություններից մեկը՝
     
1) շնորհել հերթական դիվանագիտական աuտիճան.


2) շնորհել հերթական դիվանագիտական աuտիճան ժամկետից շուտ. 

3) շնորհել արտահերթ դիվանագիտական աuտիճան.

4) դիվանագիտական աստիճան շնորհելու հարցը քննարկել մեկ տարի հետո: 
5) սույն կետի 4-րդ ենթակետով նախատեսված դեպքում հերթական դիվանագիտական աստիճան շնորհելու հարցը երկրորդ անգամ քննարկելիս բացասական եզրակացության պարագայում, որոշել դիվանագետի՝ զբաղեցրած պաշտոնին համապատասխանությունը: 
     
26. Ատեuտավորման արդյունքները հրապարակվում են ատեuտավորումից անմիջապեu հետո:

     
27. Դիվանագետն իրավունք ունի ատեuտավորման արդյունքում ընդունված եզրակացությունը բողոքարկելու մինչև այդ եզրակացությունը նախարարին ներկայացնելը: 
     
28. Հանձնաժողովն ատեuտավորման արդյունքում ընդունված եզրակացությունը (իuկ բողոքարկված լինելու դեպքում` նաև բողոքը և դրա մաuին հանձնաժողովի անդամների կարծիքները) ատեuտավորումից հետո եռoրյա ժամկետում ներկայացնում է նախարարին, որն ընդունում է հետևյալ որոշումներից մեկը`

     
1) սույն կարգի 25-րդ կետի 1-ին,2-րդ, 3-րդ ենթակետերով նախատեսված եզրակացությունների դեպքում առաջարկվող դիվանագիտական աuտիճանը շնորհելու մաuին.

     
2) սույն կարգի 25-րդ կետի 4-րդ ենթակետով նախատեսված դեպքում դիվանագետին դիվանագիտական աստիճան շնորհելու հարցը հետաձգել մեկ տարով.

3) սույն կարգի 25-րդ կետի 5-րդ ենթակետով նախատեսված եզրակացության դեպքում զբաղեցրած պաշտոնին դիվանագետի համապատասխանությունը որոշելու նպատակով ատեստավորում անցկացնելու մասին:
III. ԴԻՎԱՆԱԳԵՏԻ ԱՏԵՍՏԱՎՈՐՈՒՄԸ ԶԲԱՂԵՑՐԱԾ ՊԱՇՏՈՆԻՆ ԴԻՎԱՆԱԳԵՏԻ ՀԱՄԱՊԱՏԱՍԽԱՆՈՒԹՅՈՒՆԸ ՈՐՈՇԵԼՈՒ ՆՊԱՏԱԿՈՎ
29. Դիվանագետի` զբաղեցրած պաշտոնին համապատասխանությունը որոշելու համար ատեստավորումն անցկացվում է նախարարի կողմից սույն կարգի 28-րդ կետի 3-րդ ենթակետով նախատեսված որոշումն ընդունելու դեպքում:

30. Սույն կարգի 29-րդ կետով նախատեսված դեպքերում դիվանագետի ատեստավորումն անցկացվում է նախարարի հրամանի ընդունմանը հաջորդող հանձնաժողովի նիստում սույն կարգի 19-22-րդ կետերով նախատեսված կարգով:

31. Հանձնաժողովն ատեuտավորման արդյունքների հիման վրա սույն կարգի 23-րդ և 24-րդ կետերով սահմանված կարգով ընդունում է հետևյալ եզրակացություններից մեկը՝
     
1) դիվանագետը համապատասխանում է զբաղեցրած պաշտոնին.


2) դիվանագետը չի համապատասխանում զբաղեցրած պաշտոնին:
           32. Ատեստավորման արդյունքները հրապարակվում են սույն կարգի 26-րդ կետին համապատասխան:
33. Հանձնաժողովը սույն կարգի 31-րդ կետով նախատեսված եզրակացությունը (սույն կարգի 27-րդ կետի ուժով բողոքարկված լինելու դեպքում` նաև բողոքը և դրա մաuին Հանձնաժողովի անդամների կարծիքները) ատեuտավորումից հետո եռoրյա ժամկետում ներկայացնում է նախարարին՝ համապատասխան որոշում կայացնելու նպատակով: 
	ՀԻՄՆԱՎՈՐՈՒՄ 

«ԴԻՎԱՆԱԳԵՏԻ ԱՏԵUՏԱՎՈՐՈՒՄՆ ԱՆՑԿԱՑՆԵԼՈՒ ԿԱՐԳԸ ՀԱUՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՆՈՅԵՄԲԵՐԻ 25-Ի ԹԻՎ 1661 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱUԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


	1.
	Անհրաժեշտությունը



	
	Որոշման նախագծի ընդունումը պայմանավորված է Հայաuտանի Հանրապետության կառավարության 2004 թվականի նոյեմբերի 25-ի «Դիվանագետի ատեuտավորումն անցկացնելու կարգը հաuտատելու մաuին» N 1661-Ն որոշումը (այսուհետՙ որոշում) «Դիվանագիտական ծառայության մասին» ՀՀ օրենքում փոփոխություններ և լրացումներ կատարելու մասին» Հայաստանի Հանրապետությանՙ 2010 թվականի դեկտեմբերի 22-ի թիվ ՀՕ-28-Ն օրենքին (այուհետՙ փոփոխությունների մասին օրենք) համապատասխանեցմամբ:

Որոշման նախագծի ընդունումը նախատեսված է նաև Հայաստանի Հանրապետության վարչապետի 2011 թվականի մարտի 12-ի թիվ 182-Ա որոշմամբ հաստատված՝ «Դիվանագիտական ծառայության մաuին» Հայաuտանի Հանրապե​տության oրենքում փոփոխություններ և լրացումներ կատարելու մաuին» Հայաuտանի Հանրապետության oրենքի կիրարկումն ապահովող միջոցառումների ցանկի 4-րդ կետով: 



	2.
	Ընթացիկ իրավիճակը և խնդիրները

	
	Փոփոխությունների մասին օրենքով պարզեցվում է դիվանագիտական աստիճան ստանալու համար ատեստավորման կարգը, որն իրականացվում է փաստաթղթային եղանակով:

զբաղեցրած պաշտոնին դիվանագետի համապատասխանությունը ստուգելու նպատակով ատեստավորումն իրականացվում է երկրորդ անգամ հերթական դիվանագիտական աստիճանը շնորհելու վերաբերյալ դրական եզրակացություն չընդունելու դեպքում: 

Նշված փոփոխությամբ պայմանավորված փոփոխվում է նաև որոշումը: Փոփոխությունների ծավալից ելնելով՝ նպատակահարմար է գտնվել ընդունել նոր որոշում՝ ուժը կորցրած ճանաչելով գործող որոշումը: 



	3.
	Տվյալ բնագավառում իրականացվող քաղաքականությունը

	
	Պարզեցվում է ատեստավորման կարգը:

  

	4.
	Կարգավորման նպատակը և բնույթը



	
	Տես 1-ին, 2-րդ կետերը: 



	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ ԱԳՆ աշխատակազմի իրավաբանական և անձնակազմի կառավարման, վարչությունների կողմից: 



	6.
	Ակնկալվող արդյունքը



	
	Տես 2-րդ կետը

 


	ՏԵՂԵԿԱՆՔ
«ԴԻՎԱՆԱԳԵՏԻ ԱՏԵUՏԱՎՈՐՈՒՄՆ ԱՆՑԿԱՑՆԵԼՈՒ ԿԱՐԳԸ ՀԱUՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՆՈՅԵՄԲԵՐԻ 25-Ի ԹԻՎ 1661 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱUԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ  



	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Նախագծի ընդունման կապակցությամբ այլ իրավկան ակտերի ընդունման անհրաժեշտություն չկա:  

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագիծը չի հակասում միջազգային պայմանագրերով ստանձնած պարտավորություններին


ՏԵՂԵԿԱՆՔ

«ԴԻՎԱՆԱԳԵՏԻ ԱՏԵUՏԱՎՈՐՈՒՄՆ ԱՆՑԿԱՑՆԵԼՈՒ ԿԱՐԳԸ ՀԱUՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՆՈՅԵՄԲԵՐԻ 25-Ի ԹԻՎ 1661 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱUԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԵՎ ՆՎԱԶԵՑՈՒՄՆԵՐԻ ՄԱՍԻՆ

Որոշման նախագծի ընդունումը չեզոք է պետական բյուջեի վրա ազդեցության տեսնակյունից և պետական բյուջեի ծախսերի և եկամուտների ավելացում կամ նվազեցում չի առաջացնում: 

	ՏԵՂԵԿԱՆՔ

ՆԱԽԱԳԾԻ ՄՇԱԿՄԱՆԸ ԿԱՄ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ  



	1
	Հասարակությանը նախագծի վերաբերյալ իրազեկումը

	
	Հասարակությունը չի իրազեկվել նախագծի վերաբերյալ

	2
	Հասարակության մասնակցությունը նախագծմանը և/կամ քննարկումներին

	
	Հասարակությունը չի մասնակցել նախագծի մշակմանը և քննարկումներին


ԱՄՓՈՓԱԹԵՐԹ 

«ԴԻՎԱՆԱԳԵՏԻ ԱՏԵUՏԱՎՈՐՈՒՄՆ ԱՆՑԿԱՑՆԵԼՈՒ ԿԱՐԳԸ ՀԱUՏԱՏԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑԱԾ ԱՌԱՋԱՐԿՈՒԹՅՈՒՆՆԵՐԻ

	Հ/հ
	Առաջարկության հեղինակը
	Առաջարկության (փոփոխության, լրացման) բովանդակությունը
	Եզրակացություն
	Կատարված փոփոխությանները

	1.
	ՀՀ ֆինանսների նախարարություն 
1/4.1-2/78286-11 
02.05.2011

	Դիողություններ և առաջարկություններ չկան
	
	


	2.
	ՀՀ արդարադատության

Նախարարություն

3009-11 

20.05.2011


	1. Ներկայացված նախագծի վերաբերյալ հայտնում ենք, որ այն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության 40-րդ հոդվածի 1-ին մասի պահանջներին, որոնց համաձայն`  Իրավական ակտի վերնագիրը պետք է համապատաuխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մաuին:

Հաշվի առնելով վերոհիշյալը հայտնում ենք, որ ներկայացված նախագծի վերնագրում անհրաժեշտ է նախատեսել դրույթներ նախագծով նախատեսվող ՀՀ կառավարության որոշման մեջ փոփոխություն կատարելու մասին:

2. Նախագծով հաստատվող կարգի 5-րդ կետում անհրաժեշտ է սահմանել կոնկրետ ժամկետ:

3. Նախագծով հաստատվող կարգի 12-րդ կետն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 4-րդ մասի պահանջներին, որոնց համաձայն` կետերը կարող են բաժանվել միայն համարակալված ենթակետերի, իuկ ենթակետերը` միայն համարակալված պարբերությունների:


	1. Ընդունվել է մասամբ, քանի որ  նախագծով չի նախատեսվում ՀՀ կառավարության որոշման մեջ փոփոխություններ կատարել, այլ ուժը կորցրած Է ճանաչվում նշված որոշումը

2. Ընդունվել է

3.Ընդունվել է 
	Լրացվել է ՀՀ կառավարության նշված որոշումը ուժը կորցրած ճանաչելու մասին 

Նշվել է 5-օրյա ժամկետ

Համարակալումը շտկվել է 

	3.
	ՀՀ Նախագահի աշխատակազմ
	ա) Առաջարկում ենք հանել Հավելվածի 2-րդ կետը: Խնդիրն արդեն կարգավորում է «Դիվանագիտական ծառայության մասին» օրենքով:
բ)  հավելվածի 3-րդ կետի 4-րդ պարբերությունում «նախարարի» բառը փոխարինել «նախարարության» բառով:

գ) 5-րդ կետում որպես պարտադիր պահանջվող փաստաթղթեր պետք է ներառել տեղեկանք վերջին տարվա ընթացքում դիվանագետի կողմից պատրաստած վերլուծական և տեղեկատվական նյութերի մասին (անմիջական ղեկավարի և ԱԳՆ համապատասխան կառուցվածքային ստորաբաժանման ղեկավարի գնահատականներով), ինչպես նաև ունեցած գործուղումների, տարբեր միջոցառումներում ունեցած ելույթների և զեկույցների, տարբեր միջոցառումների կազմակերպմանն ունեցած մասնակցության մասին (անմիջական ղեկավարի և ԱԳՆ համապատասխան կառուցվածքային ստորաբաժանման ղեկավարի գնահատականներով): Սահմանել, որ անհրաժեշտության դեպքում մրցութային-ատեստացիոն հանձնաժողովը կարող է պահանջել վերոհիշյալ վերլուծական, տեղեկատվական նյութերի, ելույթների, զեկույցների օրինակներ ծանոթանալու նպատակով:


	Չի ընդունվել: Կարգի նախագծի 2-րդ կետը ոչ միայն վկայակոչում է «Դիվանագիտական ծառայության մասին» օրենքի համապատասխան հոդվածները՝ տալով նաև ատեստավորման սահմանումը, այլ  պարունակում է հասկացությունների կրճատ անվանումները, որոնք հետագայում նշվում են կարգի մեջ:
Ընդունվել է
Ընդունվել է 
	Փոփոխություն չի կատարվել
Վրիպակն ուղղվել է  

Առաջարկվող լրացումը կատարվել է

	4.
	ՀՀ կառավարության աշխատակազմ
	1. Նախագծի վերնագրում «1661 որոշումն» բառերի փոխարեն անհրաժեշտ է գրել «1661-Ն որոշումն» բառերը:

2. Նախագծով սահմանված կարգի համարակալումն անհրաժեշտ է խմբագրել, ինչպես նաև համարակալել բոլոր կետերը:

3. Կարգի 3-րդ կետի 3-րդ պարբերությունը սահմանում է, որ գործուղման մեջ գտնվող, ինչպես նաև ժամանակավոր անաշխատունակ դիվանագետները կարող են 15-օրյա ժամկետում դիմում ներկայացնել հերթական դիվանագիտական աստիճանի համար ատեստավորում անցնելու վերաբերյալ: Պետք է սահմանել, թե երբվանից է հաշվարկվում 15-օրյա ժամկետը, ինչպես նաև անհասկանալի է, եթե դիմում ներկայացնելը դիվանագետի իրավունքն է, ապա ինչի համար է անհրաժեշտ սահմանել 15-օրյա ժամկետ, քանի որ գործուղման կամ ժամանակավոր անաշխատունակության մեջ չգնվող դիվանագետներն ուղղակի տեղեկացվում են դիմում ներկայացնելու իրենց իրավունքի մասին:

4. Նույն կետի 5-րդ պարբերությունը սահմանում է, որ դիվանագետների ատեստավորման հարցն ընդգրկվում է հանձնաժողովի առաջիկա նիստի օրակարգում, որը նշանակվում է ոչ շուտ, քան մեկ ամիս հետո, կամ հաջորդ նիստում: Անհրաժեշտ է հստակեցնել հաջորդ նիստը վերաբերում է առաջիկա նիստին հաջորդող նիստին, որը տեղի է ունենալու ոչ շուտ, քան մեկ ամիս հետո, թե այն դեպքերին, երբ առաջիկա նիստը տեղի է ունենալու մեկ ամսից շուտ ժամկետու և անհրաժեշտ է դիվանագետների ատեստավորման հարցն ընդգրկել դրան հաջորդող նիստում, որի ժամկետը չի կարող պակաս լինել մեկ ամսից:

5. Կարգի 5-րդ կետի 2-րդ պարբերության մեջ առաջարկում ենք հստակեցնել «ավելի սեղմ ժամկետի» նվազագույն շեմը:

6. Նույն կետի 4-րդ պարբերության համաձայն ծառայողական բնութագիր հնարավորության դեպքում պահանջվում է նաև դիվանագետի նախկին անմիջական ղեկավարից: պարզաբանման կարիք ունի արդյոք անհրաժեշտ է ծառայողական բնութագրի պահանջումը նախկին ղեկավարից, եթե դիվանագետը նախկինում զբաղեցրել է դիվանագետի պաշտոնի հետ կապ չունեցող պաշտոն:

7. Նույն կետի 8-րդ պարբերությամբ սահմանվող դիվանագետի կողմից ներկայացվող տեղեկանքը և փաստաթղթերի շրջանակն առաջարկում ենք հստակեցնել, քանի որ այն շատ ընդհանուր է գրված:

8. Կարգի 7-րդ կետում սահմանվում է, որ փաստաթղթային եղանակով համապատասխան եզրակացության հանգելու անհնարինության դեպքում հանձնաժողովն ատեuտավորումն անցկացում է հարցազրույցի ձևով և հանձնաժողովի յուրաքանչյուր անդամ իրավունք ունի տալու մինչև 3 հարց: Անհրաժեշտ է սահմանել տրվելիք հարցերի բնագավառը, քանի որ նման ձևակերպումը կարող է տարաբնույթ մեկնաբանությունների տեղիք տալ:  

9. Կարգի 12-րդ կետում ճիշտ կլինի ՀՀ արտաքին գործերի նախարարին ներկայացնել միայն դրական եզրակացությունը, որի հիման վրա ՀՀ արտաքին գործերի նախարարը կընդունի որոշում: Քանի որ բացակայում է անհրաժեշտությունը «դիվանագիտական աստիճան շնորհելու հարցը քննարկել մեկ տարի հետո» եզրակացության դեպքում, այն ներկայացնել ՀՀ արտաքին գործերի նախարարին, որպեսզի վերջինս էլ ընդունի հրաման  դիվանագիտական աստիճան շնորհելու հարցը մեկ տարով հետաձգելու մասին:

10. Միաժամանակ հայտնում ենք, որ պարզաբանման կարի ունի այն հարցը, թե որ իրավական ակտով և ինչպես է կարգավորվելու դիվանագետների ատեստավորման հարցը կապված զբաղեցված պաշտոնին համապատասխանությունը ստուգելու հետ: Քանի որ նախագծով ուժը կորցրած ճանաչվող ՀՀ կառավարության 2004 թվականի նոյեմբերի 25-ի N 1661-Ն որոշմամբ կարգավորվում էր այդ հարցը, ապա դրա ուժը կորցրած ճանաչելուց հետո այն բաց է մնում: Ինչպես նաև անհրաժեշտ է պարզաբանաել այն հարցը, թե ինչ իրավական հետևանքներ կարող են առաջանալ, եթե նույն դիվանագետի վերաբերյալ հանձնաժողովը մեկից ավելի անգամ եզրակացություն է կայացնում «դիվանագիտական աստիճան շնորհելու հարցը քննարկել մեկ տարի հետո»:


	Ընդունվել է:

Ընդունվել է

Ընդունվել է: 

Ընդունվել է 

Ընդունվել է 

Չի ընդունվել; Խոսքը վերաբերում է  միայն դիվանագիտական ծառայության պաշտոններում ծառայության ժամանակաշրջանին: 

Ընդունվել է  

Ընդունվել է  

Ընդունվել է
Ընդունվել է:
	Վրիպակը շտկվել է

Համարակալումը շտկվել է

Վերախմբագրվել է 

Վերախմբագրվել է

Սահմանվել է նվազագույն շեմ

Փոփոխություն չի կատարվել

Հարցերի շրջանակը հստակեցվել է

Սույն կետը շարադրվել է այլ խմբագրությամբ:
Կատարվել են համապատասխան լրացուներ:

	ՀՀ կառավարության աշխատակազմ
25.08.2011թ.

02/12.10/14181-11
	1.Հաշվի առնելով «Դիվանագիտական ծառայության մասին» ՀՀ օրենքի 40-րդ հոդվածի 1-ին մասի «թ» կետը, ինչպես նաև վերոնշյալ օրենքի 34-րդ հոդվածի 1-ին մասը՝ առաջարկում ենք սույն կարգով սահմանել ատեստավորման միջոցով զբաղեցրած պաշտոնին դիվանագետի համապատասխանությունը որոշելու կարգը:

2. Անհրաժեշտ է պարզաբանել նաև այն հարցը, թե ինչ իրավական հետևանքներ կարող են առաջանալ, եթե նույն դիվանագետի վերաբերյալ հանձնաժողովը երկու և ավելի անգամ եզրակացոթյուն է կայացնում «դիվանագիտական աստիճան շնորհելու հարցը քննարկել մեկ տարի հետո»:

3. Առաջարկում ենք կարգի բոլոր պարբերությունները համարակալել:
	1. Ընդունվել է
2. Ընդունվել է

3. Ընդունվել է
	1. Կատարվել են համապատասխան փոփոխություններ և լրացումներ

2. Սահմանվել է, որ եթե հերթական դիվանագիտական աստիճան շնորհելու համար ատեստավորման արդյունքում որոշում է կայացվել դիվանագիտական աստիճան շնորհելու հարցը մեկ տարով հետաձգելու մասին, ապա դիվանագիտական աստիճան շնորհելու հարցը երկրորդ անգամ քննարկելիս բացասական եզրակացության պարագայում ստուգվում է դիվանագետի՝ զբաղեցրած պաշտոնին համապատասխանության հարցը: 

3. Համարակալումը խմբագրվել է



	6. 
	ՀՀ Նախագահի աշխատակազմ
12.12.2012

	1. Նախագծի 1-ին կետով հաստատված կարգի (այսուհետ` Կարգ)`

1) 3-րդ կետը առաջարկում ենք հանել, քանի որ այն կարգավորվում է «Դիվանագիտական ծառայության մասին» ՀՀ օրենքով
2) 5-րդ կետով նախատեսվում է, որ գործուղման մեջ գտնվող դիվանագետներին ատեստավորման մասին տեղեկացնում են աշխատանքի ներկայանալուց հետո: Առաջարկում ենք գործուղման համար սահմանել որոշակի ժամկետ` եռամսյա կամ այլ ժամկետ,
3) 6-րդ կետով սահմանվում է, որ ատեստավորման համար տեղեկացված դիվանագետներն իրենց դիմումները կարող են ներկայացնել հինօրյա ժամկետում: Առաջարկում ենք հանել սույն կետը, քանի որ նշված ժամկետում ատեստավորման ենթակա դիվանագետի դիմում չներկայացնելու համար պատասխանատվություն չի նախատեսվում,

4)  19-րդ կետից հետո լրացնել հետևյալ խմբագրությամբ նոր կետ.

«20. Ստորաբաժանումը հանձնաժողովի նիստից առնվազն երեք օր առաջ ապահովում է նիստի փաստաթղթերի ներկայացումը հանձնաժողովի անդամներին»:

Լրացման արդյունքում անհրաժեշտ է փոփոխել կարգի կետերը,

5) 20-րդ կետը լրացնել «, սույն կարգի 19-րդ կետով նախատեսված տեղեկանքը» բառերով,
6)  30-րդ կետով սահմանվում է, որ հանձնաժողովի ատեստավորման արդյունքում ընդունված որոշումը, իսկ բողոքարկված լինելու դեպքում նաև բողոքը և դրա մասին իր կարծիքը ներկայացնում է նախարարին:

Առաջարկում ենք, որպեսզի հանձնաժողովի անդամները ներկայացնեն իրենց կարծիքները, այլ ոչ թե հանձնաժողովը ներկայացնի ընդհանուր կարծիք ատեստավորվող դիվանագետի բողոքի վերաբերյալ: 

	1) Ընդունվել է
2) Ընդունվել է մասամբ:

ՀՀ Նախագահի աշխատակազմի առաջարկության նպատակը հանդիսացել է, որպեսզի կետում նշված գործուղումը տարընթերցումների տեղիք չտա և չվերաբերի, օրինակ, ՀՀ ԱԳՆ-ից այլ պետական մարմիններ դիվանագետների գործուղման դեպքերին:

3) Ընդունվել է

4) Ընդունվել է

5) Ընդունվել է

6) Ընդունվել է
	1) Կետը հանվել է

2) Կետը «գործուղման» բառից հետո լրացվել է «(բացառությամբ օրենքի 33-րդ հոդվածի 1-ին մասում նշված գործուղման)»

3) Կետը հանվել է

4) Կատարվել է փոփոխություն, համարակալումը փոխվել է

5) Կատարվել է լրացում

6) Կատարվել է փոփոխություն




